
Dispute Resolution 
(Resolusyon ng 
Pinagtatalunang Bagay) - 
Pangongelekta ng Ebidensiya

Ang burden of proof (pagpapatunay) 
ay karaniwang pananagutan ng 
aplikanteng gumagawa ng claim. 
GAYUNMAN, kapag pinagtatalunan ng 
isang tenant ang isang eviction notice, 
ang landlord ang siyang mananagot na 
patunayan ito.

Ang ebidensiya ay dapat:

May kinalaman sa pinagtatalunang bagay 
Ito ba’y kinakailangan, naaangkop, o may 
kinalaman sa isyu na pinagpapasiyahan  
ng arbitrator?

Organisado  
Mainam kung pagsasamahin lahat sa iisang 
dokumentong may mga de-numerong 
pahina at isang index.1

Kompleto  
Wasto at makatarungang inilalarawan ang 
mga pangyayari, nang walang nagkukulang 
na mahalagang impormasyon.

Walang pagkakaiba  
Siguraduhing magkapareho ang 
ebidensiyang natatanggap ng arbitrator  
at ng landlord.

Ano ang magagamit mo bilang 
ebidensiya:

Hindi lahat ay kinakailangan.

Live testimony sa panahon ng hearing.

Mga dokumentong may kinalaman 
sa tenancy, tulad ng mga kasunduan 
sa tenancy, RTB forms, o iba pang mga 
pormal na notice (abiso).

Mga rekord ng komunikasyon mo sa 
iyong landlord, kasama ang mga text, 
email, mga isinulat mo nang nag-usap 
kayo nang personal o sa telepono, atbp.

Digital evidence tulad ng mga retrato, 
videos, audio recordings, atbp. 

Mga resibo at estimates kapag may 
claim para sa bayad; ito’y isinusumite 
kasama ng RTB-37 “Monetary Order 
Worksheet”. 

Case law at precedents (mga katulad 
na kaso) tulad ng mga desisyon mula 
sa Residential Tenancy Branch (RTB), 
Supreme Court of BC, at BC Court  
of Appeal.2

Kapag nagsusumite ng digital evidence, tandaang: 

Kompirmahin na makukuha ng iyong landlord  
ang ebidensiya.

Isumite ang RTB Form 43 “Digital Evidence Details.”

Ibahagi ang ebidensiya gamit ang isang USB,  
CD, atbp., at siguraduhing hindi masyadong  
malaki ang file.3 



Ang TRAC ay tumatanggap ng patuloy na suporta mula sa:

Ito’y pangkalahatang impormasyon na umaaplay sa British Columbia, Canada. Hindi magagarantiya 
ng TRAC na ito ang kasalukuyang bersiyon at na ito’y kompleto. Ang fact sheet na ito ay hindi 
dapat ituring na legal na payo para sa mga ispesipikong legal na problema. Gamitin sa sarili mong 
kapahamakan at konsultahin ang isang abogado kung kailangan mo ng legal na payo. V1 July, 2025.

Filipino

Mga Mahahalagang Legal  
na Alituntunin

Ang mga alituntuning ito ay ginagamit ng arbitrators 
para paghusgahan ang ebidensiya at maaari nitong 
maapektohan ang resulta ng iyong pinagtatalunan sa RTB.

Express Waiver: Ang tenant at ang landlord ay sumasang-
ayong ipawalang-bisa ang isang takdang karapatan. 

Halimbawa, pareho silang sumasang-ayon nang nakasulat na 
kanselahin ang isang eviction notice.

Implied Waiver (Ipinapahiwatig na Pagpapawalang-bisa):  
Ipinapawalang-bisa ng tenant o ng landlord ang karapatan 
gamit ang kanilang mga aksyon. 

Halimbawa, kung patuloy na tinatanggap ng isang landlord ang 
renta pagkatapos niya magbigay ng eviction notice, maaaring 
iminumungkahi nito na pinahihintulutan niya ang tenant na 
manatili sa unit.

Estoppel: Ang isang tao ay hindi maaaring bumalik sa 
isang bagay na sinang-ayunan na niya, nang pasalita o 
gamit ang kanyang mga aksyon, kung may ibang tao na 
umasang matutupad ang pangakong iyon. 

Halimbawa, kung ang isang tenant ay regular na nagbabayad ng 
kanyang renta nang nahuhuli nang isang araw at wala namang 
sinasabi ang landlord, maaaring wala siyang dahilang mag-evict o 
magpaalis dahil sa paulit-ulit na nahuhuling pagbayad ng renta.

Pasalita at Nakasulat na Testigo

Maaari ka o ang iyong saksi tumestigo nang 
pasalita sa panahon ng hearing, bukod pa sa 
iyong dokumentong ebidensiya. Ito’y karaniwang 
itinuturing na malakas na ebidensiya. 

Kung hindi makakapunta ang iyong saksi sa iyong 
hearing, maaari mo siyang hilinging ibigay ang 
kanyang testigo bago ng petsa ng hearing at 
isumite ito bilang ebidensiya. Ito’y maaaring gamit 
ang isang sworn affidavit o pirmadong pahayag 
nang may contact information ng saksi.

Monetary Order Worksheet

Kung nag-aaplay ka para sa isang monetary order 
(humihingi ka ng bayad), kailangan mo ng sapat 
na ebidensiya para patunayan:

Na hindi sinunod ng iyong landlord ang batas 
o ang kasunduan sa tenancy,

Nagkaroon ka ng loss (o nalugi ka) dahil dito,

Ang halaga ng iyong loss o pagkalugi, at

Kumilos ka nang makatwiran para bawasan 
ang iyong loss o pagkalugi.4 

Para sa lahat ng monetary claims, kailangan mo 
ring kumpletohin at isumite ang form RTB-37 
“Monetary Order Worksheet.”

Para sa Karagdagang Impormasyon
1	 Tingnan ang “Index of Evidence Template” sa website ng TRAC na pinamagatang 

“Paghahanda para sa isang Hearing.”
2	 Sa pangkalahatan, kapag ang facts mula sa naunang desisyon ay mas 

nakakahawig ng iyong kaso, mas magagamit ito.
3	 Tingnan ang Rule 3.10.4 sa RTB Rules of Procedure (Mga Panuntunan ng RTB  

sa Gawain).
4	 Tingnan ang RTB Policy Guideline 16 para sa karagdagang impormasyon  

tungkol sa kompensasyon kapag nagkaroon ng loss o nalugi.


